
TABIIY FANLARNI O’QITISHDA FANLAR
INTEGRATSIYALASHUVI

Umirov Homid Musurmon o'g'li
Jizzax davlat pedagogika universiteti talabasi
e-mail:homidumirov20@gmail.com

Annotasiya: Ushbu magolada tabiiy fanlarning o 'qitishning mazmun va
mohiyati hagida ayrim ma’lumotlar to g risida fikrlar bayon etilgan .

Kalit so’zlari: integratsiva, submolekular ., kompleks, gidrodinamika
eksperimental, aerodinamika, membrane, spektroskopiva, spektrometriya .

Biz bugungi kunda shiddat bilan rivojlanayotgan bir davrda yashayotgan
ekanmiz, har bir sohada olib borilayotgan ilmiy va ilmiy-texnikaviy izlanishlardan
bevosita xabardor bo’lishimiz lozim. Bugun qaysi bir sohaga nazar tashlamaylik,
o’sha sohada izlanishlar olib borilmogda va albatta, izlanishlar samarasi
yangiliklar, kashfiyotlar yuzaga chigmoqda. Bu borada fanlar integratsiyasi muhim
o'rin tutadi. Ana shunday integratsiyalashuvning bir namunasi hisoblangan - tabiiy
fanlardir. Masalan, kimyo, fizika, geografiya va biologiyaning turli bo’limlari
chegarasida vujudga kelgan fanlar mavjud bo’lib, hozirgi zamon fanining muhim
yo'nalishlaridan biridir. Bu fan tirik organizmdagi fizik va fizikaviy-kimyoviy
jarayonlarni, shuningdek, biologik sistemalarning ultrastrukturasini tashkil
qilishning hamma jabhalarda - submolekular va molekulalardan to to’qima va
organizmlargacha o’rganadigan fanlar integratsiyasidir. Materiya harakatining turli
shakllari bir-biri bilan alogadorlikda va bir-biriga bog’liq bo’ladi, bu esa avvalgi
fanlar qo’shilishidan yangi fanlarning - biofizika, astrofizika, kimyiviy fizika kabi
fanlarning kelib chiqishiga, shuningdek, bir fan yutug’idan boshqa fanning rivoji
uchun foydalanishga sabab bo’ladi.

Bularning asosiy vazifasi - jonli sistemalarning tuzilishi va faoliyatining
fizik va kimyoviy asoslarini o’rganishdan iborat. Murakkablik darajasi turlicha
bo’lgan biologik obyektlarni tekshirishda murakkab muammolarning bit butun
kompleksi paydo bo’ladi. Ularni hal gilish uchun hozirgi zamon kimyosi va
fizikasi, nazariy va eksperimental metodlarning butun bir arsenalini, shu jumladan,
matematik fizikaning gator bo’limlarini, axborot nazaryasi, kibernetika, avtomatik
rostlash va fanning boshqa qo’shni yo’nalishlarini qo’llashni talab gilinadi.
Zamonaviy tasavvurlarga ko’ra, bizga ma’lum bo’lgan hamma biologik

obyektlarning hayot faoliyati asosida qolgan materiyaga ham taalugli bo’lgan
tabiat qonunlari yotadi.

Shunday bo’lsa-da, kimyoning va fizikaning asosiy qonunlari, so’zsiz,
hamma biologik sistemalari uchun to’g’ridir, ularning qo’llanilishi esa tabiatning
eng murakkab obyektlari - jonli mavjudotlarini tekshirish uchun keng imkoniyatlar
ochadi. Inson organizmida sodir bo’ladigan turli jarayonlarning murakkabligiga va
o’zaro bog’liglikda bo’lishiga qaramay, ular orasida ko’pincha fizik va kimyoviy
jarayonga yaqin bo’lganlarini aytib o’tish mumkin. Masalan, qon aylanishi kabi
murakkab fiziologik jarayon aslida fizik jarayondir, chunki, bu jarayon
suyuqlikning oqishi (gidrodinamika), tomir bo’ylab elastik tebranishlarning
tarqalishi (tebranishlar va to’lqinlar), yurakning mexanik ishi (mexanika),
biopotensiallarning generatsiyasi (elektr), nafas olish gaz harakati (aerodinamika),
issiglik uzatish (termodinamika), bug’lanish (fazoviy o’tishalar) kabi jarayonlar
bilan bog’liq.

Bu fan biologik sistemalarda modda bilan energiyaning o’zaro ta’sirlardagi
muhim xususiyatlarini ochadi. Hayot faoliyati jarayonlari ochiq sistemalarning
termodinamik qonunlariga bo’ysunib, mazkur organizm atrof-muhit bilan doimiy
modda va energiya almashinuvida bo’ladi. Tirik sistemalar, odatda termodinamik
muvozanatdan uzoq bo’lgan sharoitlarda ishlaydi, bu esa jonsiz tabiat uchun
odatdan tashqari bo’lgan erkin energiya va entropiyaning (entropiya o’z-o0’zicha
boradigan jarayonlarning yo’nalishini, eng muhim xususiyatini aniglab beradi)
o’zgarishqonuniyatlariga olib keladi. Boshqacha qilib aytganda, hayot - bu modda,
energiya va ma’lumotning murakkab o’zaro ta’sirlari sabab bo’lgan dinamik holat,
jarayondir.

Fanlar integratsiyasi fizikaning saqlanish va simmetriya qonunlari kabi
asosiy qonunlarining kimyo va biologiya uchun ham to’g’ri ekanligini ko’rsatadi.
Biologik hodisalarga hozirgi zamon fizikasi nuqtai nazaridan umumiy
yondashishdan tashqari, biofizik fani ham juda katta nazariy va amaliy ahamiyatga
ega bo’lgan xususiyroq muammolarni keng miqyosda hal qilmoqda.

Bunday muammolar doirasiga ogsillar, nuklein kislotalar va ular
komplekslarining tuzilishini, fermentlarning ishi mexanizmini, membranalarning
tuzilishi va ishlashini, bioenergetika, fotosintezning fizik asoslarini, biologik
harakatchanlikning molekulyar asoslarini, yorug’likning va tovushning mexanik
ta’sirlarini, ta'm va hid retseptorlarini idrok qilishning kimyoviy va fizik
mexanizmlarini, ionlovchi radiatsiya, radio chastotali va optik diapazondagi
magnit maydonlar, akustik to’lginlar ta’sirining molekulyar mexanizmlarini,
biosistemalarning o0’z-o’zini tashkil qilinishini, biomexanika (tirikk to’qima va

a’zolarning mexanik xossalarini, shuningdek, organizmda va uning ayrim
a’zolarida yuz beruvchi mexanik hodisalarni o’rganuvchi bo’limi) va
biosistemalarda boshqarish masalalarini kiritish mumkin. Biofizika o’rganadigan
muammolarning hatto gisqagina ro’yxati ham ularning juda ko’p qirrali va
murakkab ekanligini ko’rsatib turibdi. Ularni muvaffaqiyatli hal gilish uchun turli
ilmiy metodlardan foydalaniladi.

Tabily fanlar qo’lida hozir rentgenostrukturaviy analiz, radioizotoplar,
elektron mikroskopiya, elektron va yadro magnit rezonansi, radiospektroskopiya,
optik spektroskopiya, mass-spektrometriya, aktivatsion analiz, radioelektronika va
kibernetikaning turli metodlari, hisoblash texnikasi, matematik modellashtirish
kabi ko’pgina qurollari mavjud.

O’zbekistonda tabiiy fanlarga oid tadqiqotlar XX asrning 60-yillarida
boshlangan. Shunday qilib, kimyo, fizika va biologiya - dinamik fanlardir, ular
tezkorlik bilan taraqqiy etib, fanning yangi sohalarini vujudga keltirmoqda. Bu
kabi fanlar integratsiyalashuvi kelajakda albatta yangi kashfiyotlarning yuzaga
kelishiga asos bo’lishi shubhasiz.

